
RIPOTI MO LE MINISITA

E tusa ai ma le vaega 35(1) a,e & i o le Tulafono a le Pulega o Uafu ma Taulaga 1998, e ia te a’u le ava ma le faaaloalo e
tuuina atu ai le Ripoti Faaletausaga a le Pulega o Uafu ma Taulaga faatasi ai ma Ripoti o Tupe mo le Tausaga Faaletupe sa
faaiuina i le aso 30 o Iuni 2022 mo le silafia ma le tuuina atu i le Fono Aoao Faitulafono.
 
O lenei ripoti o loo aofia ai:
1. Ripoti a le Taitaifono o le Komiti Faatonu
2. Ripoti a le Pule Sili
3. Ripoti a Suetusi
4. Faamaoniga mai le Komiti Faatonu
5. Ripoti o Tupe ua maea ona Sueina e Suetusi
 
Ma le faa’alo’alo tele lava.
 
 
 
 
 
So’oalo Kuresa SO’OALO
PULE SILI
 

31 Oketopa 2022
 
Afioga Olo Fiti Afoa VAA’I
Minisita o Galuega, Felauaiga ma Atinae Tetele
APIA
 
Lau Afioga i le Minisita,
 

Mataupu: Ripoti Faaletausaga ma Ripoti o Tupe a le Pulega o Uafu ma Taulaga mo le 
Tausaga Faaletupe faaiuina i le aso 30 Iuni 2022.

FAAMATALAGA MO LE PALEMENE

Afioga i le Fofoga Fetalai o le Maota 
Ofisa o le Fono Aoao Faitulafono a Samoa
Mulinuu
APIA
 
Lau Afioga i le Fofoga Fetalai,
 
E tusa ai ma le Vaega 35 (2) o le Tulafono a le Pulega o Uafu ma Taulaga 1998, e ia te a’u le ava ma le faaaloalo e 
tuuina atu ai i le Fono Aoao Faitulafono le Ripoti Faaletausaga a le Pulega o Uafu ma Taulaga faatasi ma Ripoti o Tupe 
ua maea ona sueina mo le Tausaga Faaletupe sa faaiuina i le aso 30 Iuni 2022.  
 
Ou te fiafia e faailoa atu o le Tausaga Faaletupe amata mai le aso 01 Iulai 2021 e oo atu i le aso 30 Iuni 2022 o se 
tausaga ua ausia ai ni matatia I tulaga o tupe faasili a le Pulega e ui i luitau na feagai ai ona o aafiaga mai le faamai o le 
Koviti-19.  
 
E avea lenei avanoa e momoli atu ai la’u faafetai tele ma le faamalo i le Komiti Faatonu, Pulega ma le Aufaigaluega 
atoa, i lo latou sao taua ua mafai ai ona faamauina ni faaiuga maoae i tulaga tautupe ma le lelei o le faatinoina o 
galuega i lenei tausaga faaletupe.
 
 
 
 
Ma le faa’alo’alo tele lava.
 
 
 
 
 
 
 
 
Olo Fiti Afoa VAA’I
MINISITA O GALUEGA, FELAUAIGA MA ATINAE TETELE

APOLLO

HEALING

Tofa Mamao & Manu-Lauti 

Manu-Lauti

“IA AVEA MA SE TASI O TAULAGA TAIMUA I LE PASEFIKA I LE OFOINA 
ATU O SE AUAUNAGA SAOGALEMU MA LELEI FAATINO”

 

Tofa Mamao

“FAAAUAU LE ATINAEINA O UAFU MA TAULAGA IA TALAFEAUGA MA 
TAIALA MA MANAOGA O FAATAOTO MAI I FUAFUAGA A LE MALO MO 
LE ATINAE MA LE SOIFUA MANUIA, MA IA OFOINA ATU SE AUAUNAGA 
SILISILI MA IA TAUSISI TAIALA FAAVA-O-MALO O UAFU MA TAULAGA, 

FAAFOEINA O GALUEGA, LE SIOSIOMAGA MA TOMAI MOOMIA”

MATATIA MA LUITAU O LE TAUSAGA
GALUEGA FAATINO 4.0%

E 2.0 miliona tone le mamafa o Vaa na faamauina faatusa i le 1.9 
miliona i le 2020/21; faamauina le siitaga e 4.0 pasene.

4.0%
Aofai o pusa oloa na faamauina e 45,680 (20 futu) faatusa i le 43,933 I 

le 2020/21; na siitia i le 4.0 pasene.

23.1%
 Na faaitiitia le aofai o Vaa i le 23.1 pasene; 310 Vaa na famauina 

faatusa atu i le 403 i le tausaga ua tuanai

21.7%
Mamafa o oloa na faamauina – 1,106,117 tone faatusa i le aofai e 

909,150 tone i le 2020/21 – siitia i le 21.7 pasene.

26.2%
Mamafa o oloa e toe auina atu (transhipment) – 442,187 350,489 tone i 

le 2021/22 faatusa i le 350,489 tone i le 2020/21 – siitia i le 26.2 
pasene.

RIPOTI O TUPE TUPE FAASILI WST$10.7 MILIONA

Na ausia se matatia i Tupe Faasili na faamauina e $10.7 miliona 
faatusa atu i le $9.1 miliona i le 2020/21; - siitia i le 17.6 pasene.

TUPE TOTOGI ATU

Totogi atu o Faamanuiaga mai Tupe Faasili (Dividend Paid) e $3.7 
miliona tala.

ATINAE TETELE
Atinae mo le siitia o le saogalemu, malu puipuia ma le gafatia ona tali atu o le
Uafu i Apia faatupeina e le Faletupe o le Atinae o Asia – suaina o le eleele mo
le amatalia o galuega.

Amatalia o le fausiaina o le vaa
tosovaa fou.

Faatomuaga
E ui i aafiaga o le auaunaga ma tupe maua a le Pulega ona o le faamai o le Koviti-19, ae na ausia e le Pulega se
matatia I tupe maua ma tupe faasili.
 
Aotelega o galuega o le tausaga.
Na ausia se matatia fou I tulaga o tupe faasili e $10.7 miliona tala a le Pulega mo le tausaga faaletupe 2021/22, e
4.48 pasene e maualalo ai nai lo le aofai sa faatatauina e $11.2 miliona tala e pei ona sa toe fetuunai.
 
Mai tupe faasili e pei ona taua I luga, na gafatia e le Pulega ona totogi atu faamanuiaga mai tupe faasili I le Malo e
$3.7 miliona tala pe tusa o le 35 pasene o le aofai o tupe faasili mo le tausaga faaletupe.
 
E ui I le faaitiitia o le aofai o vaa ona o aafiaga o le Koviti-19, na ausia matatia I tupe faasili ona o le siitia o oloa
feaveai I le 21.7 pasene aemaise o le siitia o oloa toe auina atu (transhipments) I le 26.2 pasene. E 4 pasene na siitia
ai le mamafa o vaa, faapea foi le aofai o pusa oloa (20 futu) na siitia I le 4 pasene.
 
Atinae Tetele
O le suaina o le eleele mo le amatalia o galuega mo le atinae o le faaleleia o le uafu I Apia faatupeina e le Faletupe o
le Atinae o Asia ma le Malo o Samoa, e aofia ai ma le fausiaina o se vaa tosovaa fou I Hong Kong o se moemitiga ua
taunuu mo le Pulega o Uafu ma Taulaga.
 
Komiti Faatonu
E faamauina le agaga faafetai ma le faamalo I Afioga o Sui o le Komiti Faatonu mo lo latou taimi ma le sao taua I
faaiuga fai ma le atinae o le Pulega mo le tausaga faaletupe o loo iloiloina nei.
 
Na iai suiga I sui o le Komiti Faatonu I le masina o Me 2022. E momoli le agaga faafetai tele I Afioga o sui o le Komiti
Faatonu na tautua I le Pulega; Afioga Tuatagaloa Shane Wulf – Sui Taitaifono, Luafau Leia Tuulima Aimaasu –
Faatonu; Afoa Raymond Pereira – Faatonu; Tevaga Pisaina Leilua – Lei Sam – Faatonu.
 
O sui o le Komiti Faatonu na faaauau mai I le faaiuga o le tausaga faaletupe o loo iloiloina nei:
o Seugamaalii Taito Jammie Saena;
o Tiufea Rudolph Meredith;
o Marie Toalepaialii;
o Rev Nuuausala Siaosi.
 

SPA

Ripoti a le Taitaifono

Faafetai
E momoli le faafetai I le Afioga I le Minisita o Galuega, Felauaiga ma Atinae tetele; Hon Olo Fiti Afoa Vaa’i mo le
lagolago ma le taitaiga lelei. E faaleo foi le agaga faafetai I le Afioga I le Minisita lagolago Niuava Eti Malolo mo lona
sao taua I galuega a le Pulega ao faagasolo le tausaga faaletupe.
 
E ao foi ona faailoa le agaga faafetai i paaga faapisinisi uma a le Pulega ma i latou uma o loo faisao i galuega a le
Pulega mo lo outou sao taua i lenei foi tausaga ua faaiuina i le manuia. E tele le sao o le Malo ma paga faapisinisi a
le Pulega I le atinae a le Pulega mo le agai I luma ina ia ausia lana manu lauti o le ofoina atu o se auaunaga silisili
ma ia tausisia taiala faavaomalo o Uafu ma Taulaga mo le lumanai o Samoa.
 
E fia faafetaia foi le sao taua o le Aufaigaluega aemaise o le taitaiga a le Afioga i le Pule Sili ia So’oalo Kuresa
So’oalo, o loo feagai ma le faatinoina ma le puleaina o galuega fai a le Pulega i aso uma. Ou te faafetai tele i le
aufaigaluega atoa mo lo outou sao taua ua manuia ai galuega o lenei foi tausaga e ui sa feagai ma le tele o luitau
ma faigata.
 
 
 
 
 
 
Soifua,
 
 
 
 
 
 
Tuiloma Neroni Slade
Taitaifono

I le ava ma le faaaloalo tele lava, ou te fiafia e tuuina atu le Ripoti Faaletausaga lona lua sefulu ma le tolu a le Pulega
o Uafu ma Taulaga mo le tausaga faaletupe faaiuina I le Aso 30 Iuni 2022 faamauina ai matatia na ausia ma luitau
na feagai ai ma le Pulega.
 
Otootoga o mea na tutupu
O le masina o Iulai 2021 na aloaia ai le tulai mai o le faiga malo fou o le FAST e taitaia le Malo I le maea ai o le faiga
palota tele I le masina o Aperila 2021. Na faafeiloaia le Afioga I le Minisita o le Itumaoti o Galuega, Felauaiga ma
Atinae Tetele a le Malo Hon Olo Fiti Afoa Vaa’i faapea ma le Minisita Lagolago Niuava Eti Malolo I se feiloaiga
faaleaganuu, faigalotu ma se taumafataga na auai ai uma faauluuluga, pulega ma le aufaigaluega a le itumaoti o
Galuega, Felauaiga ma Atinae tetele.
 
O le faamaonia ai o le sao mai o le faamai I le atunuu lautele i le masina o Mati 2022, na faatinoina ai taiala o
puipuiga ma taofia ai le toatele o le aufaigaluega e le toe oo mai I le galuega. Ona sa tatala pea e uafu I Apia mo vaa
oloa, sa faigaluega pea nisi o le vaega o le Gataifale, Galuega Faatino I le Uafu ina ia mautinoa le mafai pea ona ave I
tua oloa moomia e le Atunuu ao feagai ai ma vavao o le faamai.
 
O le faaiuga o le tausaga faaletupe, na fai ai suiga o le Komiti Faatonu ma na faafeiloai ai e le Pulega Sui e toatolu
fou mo le Komiti Faatonu; Susuga Marie Toalepaialii, Afioga Seugamaalii Taito Jammie Saena ma le Tofa Tiufea
Rudolph Meredith. Na gafa le Komiti Faatonu fou ma le soalaupuleina ma le pasia o le Tala Faatatau o le Tupe mo le
Tausaga faaletupe e faaiuina I le aso 30 Iuni 2023.
 
Aotelega o Galuega Faatino
Na faitiitia le aofai o vaa na afea le uafu I Apia I le 23.1 pasene mai le 403 vaa I le tausaga ua tuanai I le nao le 310
vaa mo le tausaga faaletupe 2021/22. O le pau maualalo tele o vaa fagota I le 45 pasene mai le 200 vaa I le 2020/21
I le nao le 110 vaa I le 2021/22,na mafua ai le pau o le aofai o vaa.
E 4 pasene na siitia ai le mamafa o vaa faatusa I le tausaga ua tuanai e ui I le faaitiitia o le aofai o vaa. Na siitia foi le
aofai o pusa oloa (20 futu) I le 4 pasene faatusa atu I e 2020/21, e 43,933 I le tausaga ua tuanai ae e 45,680 pusa
oloa I le 2021/22.
 
Otootoga o Ripoti o Tupe
O loo faaauau pea ona mulimulitaia e le Pulega taiala a le Malo e ala lea I le totogiina atu o faamanuiaga e 35
pasene mai tupe faasili. E $3.7 miliona tala na totogiina atu e le Pulega I le Malo e tauala atu I le Matagaluega o
Faalapotopotoga a le Malo mo le tupe faasili na ausia mo le tausaga faaletupe 2021/22.
 
O se tasi lenei o tausaga maoae I le tulaga tautupe e ui I le aafiaga tele o auaunaga mai le faamai o le Koviti-19 ma
ausia ai se matatia fou o tupe faasili e $10.7 miliona tala ma o se taimi muamua lenei I le tala faasolopito o le
Pulega talu ona faavae I le 1999 ua pasia ai le $10 miliona I ana tupe faasili.
 

SPA

Ripoti a le Pule Sili

Atinae tetele
O le suaina o le eleele e faailoga ai le amatalia o galuega mo le atinae o le faaleleia o le uafu I Apia sa faatinoina lea e
ala ise saunoaga mai le Malo e ala mai I le Afioga I le Tamaitai Palemia o Samoa Hon Fiame Naomi Mataafa ma le
Faatonu mo le Itulagi o le Pasefika mo le Faletupe o le Atinae o Asia.
 
Lumanai
O faaiuga lelei tautupe, gluega faatino ma le siitia o le auaunaga matauina mo tausaga e tolu ua tuanai, a faailo ai le
tulaga siitia ua ia le auaunaga a le Pulega ma e tatau ona mataituina ina ia faamautuina ma faaleleia atili. O loo siitia
pea fuainumera faamauina o galuega I luga o le uafu ma fefaatauaiga ma oloa feaveai e ui I aafiaga o le Koviti-19 ao
faagasolo lea vaitaimi. O le a faaauau pea ona faatino atinae a le Pulega I le lumanai ma o le a ave le faamuamua I
galuega faaleleia mo uafu faalotoifale o Mulifanua ma Salelologa.
 
Faafetai
E momoli le faafetai tele i paaga faapisinisi a le Pulega o Uafu ma Taulaga ona o lo latou sao taua i le galuega a le
Pulega i lena foi tausaga ua faaiuina.
 
E momoli foi le agaga faafetai i le Afioga i le Minisita o Galuega, Felauaiga ma Atinae Tetele Hon. Olo Fiti Afoa Vaai mo
le taitaiga ma le lagolagoina o le Pulega i lena tausaga ua faaiuina. Faaleo foi le agaga fafetai I Afioga I Minisita
Lagolago, Niuava Eti Malolo ma Laumatiamanu Ringo Purcell mo lo laua lagolago ma le sao taua.
 
Faaleo foi le agaga faafetai tele i le Afioga i le Taitaifono o le Komiti Faatonu, Tuiloma Neroni Slade mo le tomai ma le
agavaa, aemaise o le taitaiga na mafai ai ona lagolago malosi i le Pulega mo lenei tausaga ua maea. Ou te faafetai foi i
le galuega tele, le lagolagosua ma le sao taua o le Komiti Faatonu aemaise o le Pulega.
 
Ou te fia faailoa ma le agaga faafetai le galuega tele, o le latou lagolago ma le lotonuu na tuuina mai e le Aufaigaluega
ma o latou aiga mo le mautinoa e ausia faamoemoega o loo taumafai iai le Pulega.
 
Malo tautua, faafetai lagolago, faamanuia le Atua ia te outou ma o outou aiga.
 
Faia ma le agaga maualalo, ma le faaaloalo tele lava.
 
 
 
 
 
 
So’oalo Kuresa SO’OALO
PULE SILI

TALAAGA O LE PULEGA O UAFU MA TAULAGA

Sa faavaeina le Pulega o Uafu ma Taualaga ia Iulai 1999 i lalo o le Tulafono Faavae o Uafu 1998.
O le avea ai o se Faalapotopotoga Tumaoti (SOE), e tatau i le Pulega ona mafai ona ausia MA TALI ATU i nisi o tulafono
pei ona taua i lalo:
• Tulafono o Faalapotopotoga a le Malo (Faatinoga o Galuega ma le Mafai ona Tali atu) 2001;
• Tulafono o le Pulega o Tupe a le Malo 2001;
• Tulafono o Vaa 1998;
• Tulafono Faavae mo Vaa Laiti 1998;
• Tulafono o le Va lelei o Galuega ma Leipa 2013;
• Tulafono Faavae mo Kamupani 2001;
• Faaiuga a le Kapeneta (FK)
 
Otootoga o le Talafaasolopito
Sa faavaeina le Pulega o Uafu ma Taualaga ia Iulai 1999 i lalo o le Tulafono Faavae o Uafu ma Taulaga 1998. O le
faaiuga faamauina a le Kapeneta i le Tulafono Faavae i lana FK (14) 21 i le 2014, sa aloaia ai le tuuina atu o uafu
faalotoifale i Mulifanua ma Salelologa i lalo o le Pulega a le Faalapotopotoga o Vaa a Samoa. Ua maea ona tuuina mai
le Faaiuga e toe tuuina mai ai uafu faalotoifale I lalo o le pulega ma le faafoeina e le Pulega o Uafu ma Taulaga ma o
loo fuafuaina e amata aloaia I le masina o Oketopa 2022.
 

O loo faafaigaluegaina e le Pulega o Uafu ma Taulaga tagata faigaluega e 110 ma o loo faamautu uma i Matautu-tai
ma e faapito augafa ana galuega faatino ma puleaina le Uafu Faavaomalo i Apia, Uafu mo Vaa Fagota, Asau ma
Aleipata.

APOLLO

HEALING

Apollo Healing • Annual Report 2027-2028 • www.apollohealing.com • Milestones, Awards, & Recognitions

Uafu i Asau (Savaii)
O le Uafu i Asau o loo i le itu i sisifo o le motu o Savaii, ma
o lona tele e 105 mita. O loo faaleleia pea e le Pulega le
uafu ma o loo tulagaina lona faaaogaina e vaa faila ma
vaa fagota laiti, e fua i le lauiti ma le papau o le alavaa.
 
 
 
 
 
Puipuiga Malu o le Uafu
O le Uafu Faavaomalo i Apia sa aofia i lalo o suesuega
faasuetusi a le Faaapotopotoga o Gataifale Faavaomalo ia
Me 2018 ma faaauau ai ona ausia manaoga tau puipuiga
malu a le Faalapotopotoga o le Puipuiga Malu o Uafu a le
Lalolagi, ina ia mautinoa le malu puipuia o vaa, meatotino o
loo i le uafu ma galuega faagataifale faavaomalo. E malaga
asiasi mai lava le Vaa o Puipuiga o le Talafatai a Amerika e
tuuina mai fautuaga ma taiala ina ia mulimulitaia tulafono a
le Faalapotopotoga o le Puipuiga Malu o Uafu a le Lalolagi.
O loo alualu pea i luma le auaunaga a le Pulega, e pei ona
maea ai ona faapipiina mea pueata mo le mataituina o
galuega i vaa ma le faagaioiga o uta i totonu o le uafu. O se
tasi o vaega fou o le faamalosia lea o soo seisi e agai i
totonu o le uafu ona i ai se pepa o faamatalaga ua talia
aloaia mai le Pule Sili, ma laeiina se pepa faamaonia e mafai
ai ona ulufale.
 

Uafu i Apia
O le Uafu i Apia o loo i Matautu-tai pe tusa o le 3km
mai le ogatotonu tonu o le taulaga o Apia. O le Uafu
i Apia o le faitotoa autu lea mo le faitau aofai pe
tusa o le 95% o oloa felauai faavaomalo.
 
 

Uafu i Aleipata & Vaega Toso Vaa
O le Uafu i Aleipata o loo i le itu i sasae o le motu o Upolu.
O le Vaega Toso Vaa o loo lisiina atu i le Kamupani Vaa a
Samoa i le 2014 i lalo o se faiga faapoloketi e mafai ona
fetuunai mo le 5 tausaga.

FAATULAGAINA O LE AUFAIGALUEGA

TAIALA MANINO MO LE FAATINOGA O GALUEGA

Komiti Faatonu

Lealaiauloto 
Capt. Tafai 

TOILOLO
Assistant GM-
Port Operation

Moe LENE
Pule Lagolago 
Vaega o Tupe

Vaafusuaga 
Capt. Foetutasi 
FAAMAUSILI
Assistant GM-
Maritime | Port 
Master

Tuitama Nia 
VAIFALE

Pule Lagolago 
Vaega Suetusi

Peter Gafa 
LOKENI
Assistant GM-
Corporate 
Services

Pulega

Tuiloma Neroni Slade

Taitaifono

So'oalo Kuresa SO'OALO

Pule Sili / Failautusi a le Komiti Faatonu

Seugamaalii 
Taito Jammie 

Saena
Komiti Faatonu

Tiufea Rudolf 
Meredith

Komiti Faatonu

Rev Nuuausala 
Siaosi Siutaia
Komiti Faatonu

Marie 
Toalepaialii

Komiti Faatonu

So'oalo Kuresa 
So'oalo
Failautusi

O le Pulega o Uafu ma Tulaga na faavaeina I le asi 1 Iuali 1999 I lalo o le Tulafono o le Pulega o Uafu ma
Taulaga 1998. O le Vaega e 5 o lea tulafono o loo aiaia ai le tofiaina o Faatonu mo le Pulega lea o loo manino ai
le aofai o faatonu e tatau ona 7. O le Vaega e ono o le tulafono o loo faatulafono ai le tofiaina o Faatonu mo le
lima tausaga ae o le Vaega e fitu o loo faatulaga mai ai le totogi o Faatonu.
 
E ave le faamuamua a le Komiti Faatonu ma le Pulega I le faataua ma le mulimulitaia o taiala manino mo le
faatinoga o galuega.

OTOOTOGA O GALUEGA FAATINO

Atinae Tetele ma matatia ausia

Tapunia o le Atunuu mo le Koviti-19
O le faamaonia ai o le sao mai o le faamai I le atunuu lautele ii le
masina o Mati 2022, na faatinoina ai taiala o puipuiga ma taofia ai le
toatele o le aufaigaluega e le toe oo mai I le galuega. Ona sa tatala
pea e uafu I Apia mo vaa oloa, sa faigaluega pea nisi o le vaega o le
Gataifale, Galuega Faatino I le Uafu ina ia mautinoa le mafai pea ona
ave I tua oloa moomia e le Atunuu ao feagai ai ma vavao o le faamai.
 

Tulai mai le faigamalo a le FAST
O le masina o Iulai 2021 na aloaia ai le tulai mai o le faiga malo fou o le FAST e taitaia le Malo I le maea ai o le
faiga palota tele I le masina o Aperila 2021. Na faafeiloaia le Afioga I le Minisita o le Itumaoti o Galuega, Felauaiga
ma Atinae Tetele a le Malo Hon Olo Fiti Afoa Vaa’i faapea ma le Minisita Lagolago Niuava Eti Malolo I se feiloaiga
faaleaganuu, faigalotu ma se taumafataga na auai ai uma faauluuluga, pulega ma le aufaigaluega a le itumaoti o
Galuega, Felauaiga ma Atinae tetele.

Sui Pule Sili o Tupe
Na faamaonia e le Komiti Faatonu le ripoti ma fautuaga mai le
Komiti o Faatalanoaga I le masina o Aukuso 2021 le toe tofiaina o le
Susuga ia Moe Lene I le tofga o le Sui Pule Sili o Tupe mo le
konekarate e tolu tausaga. O le lua ai lea o konekarate mo le tolu
tausaga a le Susuga ia Moe I le tofiga lenei.

Tofiga

Aliivaa (Sui Pule Sili o Gataifale)
The faamaonia e le Komiti Faatonu le Faaiuga a le Kapeneta I le
masina o Mati 2022 mo le tofiaina o le Susuga ia Vaafusuaga Capt.
Foetutasi Faamausili e avea ma Aliivaa poo le Sui Pule Sili o Gataifale
mo le konekarate e tolu tausaga.
 

Faamavaega a le Sui Pule Sili o Auaunaga Lautele
O le masina o Iuni 2022 na tuuina mai le faamavaega a le Susuga ia Peter Gafa Lokeni mai lona tofiga o le Sui Pule
Sili o Auaunaga Lautele e faamaeaina I le masina o Iulai 2022. O le tuua ai e le Susuga ia Peter o le galuega ina ua
Tofia e avea ma Faafeagaiga tausinuu mo le Ekalesia Faapotopotoga Kerisiano Samoa I Faatoia.
 

Faamanuiaga mai Tupe Faasili 30 Iuni 2022
O loo faaauau pea ona mulimulitaia e le Pulega taiala a le Malo e ala lea I le totogiina atu o faamanuiaga e 35 
pasene mai tupe faasili. E $3.7 miliona tala na totogiina atu e le Pulega I le Malo e tauala atu I le Matagaluega 
o Faalapotopotoga a le Malo mo le tupe faasili na ausia mo le tausaga faaletupe 2021/22.

Uafu Faalotoifale
Ua maea tuuina mai le Faaiuga mo le toe faafoiina mai o uafu faalotoifale o Mulifanua ma Salelologa I lalo o le Pulega o
Uafu ma Taulaga. O lenei Faaiuga o le a amata faaamamaluina I le masina o Oketopa 2022.
 
O le 2014 na fai ai le Faaiuga mo le tuuina atu o nei uafu faalotoifale I lalo o le pulega ma le faafoeina a le
Faalapotopotoga o Vaa a Samoa.
 
O loo galulue Pulega a le Pulega ma le Faalapotopotoga o Vaa a Samoa faatasi ma le Ofisa o le Loia Sili mo le tapenaina
o le suiga moomia o le Tulafono a le Pulega o Uafu ma Taulaga 1998 mo lenei suiga.
 
 

Sui fou o le Komiti Faatonu
O le faaiuga o le tausaga faaletupe, na fai ai suiga o le Komiti Faatonu ma na faafeiloai ai e le Pulega Sui e toatolu
fou mo le Komiti Faatonu; Susuga Marie Toalepaialii, Afioga Seugamaalii Taito Jammie Saena ma le Tofa Tiufea
Rudolph Meredith. Na gafa le Komiti Faatonu fou ma le soalaupuleina ma le pasia o le Tala Faatatau o le Tupe mo le
Tausaga faaletupe e faaiuina I le aso 30 Iuni 2023.

Suaina o le Eleele mo le Atinae o le uafu I Apia.
Ose sauniga taua tele ma ose tala faasolopito mo le Pulega ina ua suaina le eleele mo le amatalia o galuega mo le atinae
o le faaleleia o le uafu I Apia o loo faatupeina e le Faletupe o le Atinae o Asia ma le Malo o Samoa I le Aso Faraile 13
Aukuso 2022 ina ua faatinoina e le uluai Palemia Tamaitai o Samoa Hon Fiame Naomi Mataafa.
 
Ona o vavao o le Koviti-19, na faaitiitia ai le mamalu naa vaalaaulia I Minisita o le Kapeneta, Taitaifono o le Komiti
Faatonu, Paaga fapisinisi a le Pulega ma le Pulega. O le saunoaga mai le Faletupe o le Atinae o Asia na faatinoina e le
Pule mo le Itulagi o le Pasefika a le ADB mai Fiti e tauala mai I upega tafailagi.
 
O le suaina o le eleele na faatinoina e le Minisita Hon Olo Fiti Afoa Vaa’i, Taitaifono o le Komiti Faatonu, Sui o le Faletupe
o le Atinae o Asia, ma sui mai le konekarate o e a gafa ma le fausiaina o le atinae le China Harbour Engineering.

SPA

FAAMAUMAUGA O GALUEGA O LE UAFU

Mamafa o Vaa-Lima 
Tausaga

Ituaiga Vaa-Lima Tausaga

Aofai o Vaa 2021-2022 Aofaiga o Vaa - Lima 
Tausaga

Ituaiga o Vaa Numera o Vaa - Lima 
Tausaga

Vaevaeina o ituaiga vaa Aofai Pusaoloa (TEUs) - Lima 
Tausaga

 2018 2019 2020 2021 2022

Aofai o Vaa 525 621 637 403 310

 2018 2019 2020 2021 2022

Vaa Lau Pusaoloa 154 169 148 125 124

 2018 2019 2020 2021 2022

Vaa mo Pasese 
Tafafao 5 17 2 - -

 2018 2019 2020 2021 2022

Vaa Fagota 220 240 292 200 110

 2018 2019 2020 2021 2022

Mamafa o Vaa 2,439,148 3,672,558 2,498,536 1,899,338 1,975,034

 2018 2019 2020 2021 2022

Aofai Pusa Oloa(TEUs) 37,091 42,102 41,200 43,933 45,680

Aofai o Vaa-2021 vs 2022

2021 2022

Aofaiga o Vaa Vaa Lau Pusaoloa Vaa Fagota

Ituaiga Vaa

Na faaitiitia le aofai o vaa na afea le uafu I Apia I le 23.1 pasene mai le 403 I le tausaga faaletupe 2020/21 I le nao
le 310 mo le tausaga faaletupe o loo iloiloina nei. O le lua ai lenei o tausaga sosoo o loo faaitiitia ai le numera o
vaa ona o aafiaga o le Koviti-19.
 
O le faaitiitia o le aofai o vaa na mafua mai I le pau maualalo o le aofai o vaa fagota I le 45 pasene mai le 200 I le
nao le 110 I le tausaga faaletupe o loo iloiloina. Na faaitiitia vaa lau oloa I le nao le 0.80 pasene mai le 125 I le
124, ae e 3.7 pasene na pau ai isi ituaiga vaa oloa mai le 54 I le 52 mo le tausaga nei.
 

Vaevaeina o Ituaiga Vaa

50.0 %

14.0 %

2.0 %
3.0 %

0.0 %
0.0 %

31.0 %

0.0 %

Vaa Fagota Isi Vaa Vaa Kesi Vaa Suauu Vaa Suesue Vaa Lau Pasese Tafafao Vaa Lau Pusaoloa
Ma Isi Vaa

O le 50 pasene o le aofai o vaa o vaa fagota, 31 pasene o vaa lau oloa, o isi vaa oloa e 14 pasene, ae e 5 pasene
o vaa suauu ma vaa kesi.

Aofaiga Vaa-Lima Tausaga

Na matauina le siitia o vaa na aafea le uafu I Apia I le fa tausaga ua tuanai I le 20.6 pasene mai le 525 vaa I le
tausaga faaletupe 2017/18 I le 637 va I le tausaga faaletupe 2019/20, peitai na faaitiitia I le tausaga faaletupe
2020/21 I le 403 ae 310 vaa mo le tausaga faaletupe o loo iloiloina ona o aafiaga o le Koviti-19.

Mamafa o Vaa-Lima Tausaga

2,439,148

3,672,558

2,498,536

1,899,338 1,975,034

Na siitia le mamafa o vaa I le 4 pasene faatusa I le tausaga faaletupe 2020/21 e u isa faaitiitia le aofai o vaa. Na
siitia I le 21.7 pasene leaofai o oloa feaveai na ui mai I le uafu I Apia mai le 909,150 tone I le tausaga faaletupe
2020/21 I le 1,106,117 tone mo le tausaga faletupe 2021/22. Na siitia foi oloa toe auina atu (transhipments) I le
26.2 pasene mai le 350,489 tone I le 442,187 tone.

Aofai Pusaoloa (TEUs) - Lima Tausaga

Na siitia le aofai o pusa oloa (20 futu) I le 4 pasene mai le 43,933 pusa oloa I le 45.680 pusa oloa I le
tausaga faaletupe o loo iloiloina.

$24,092,420

$23,014,626

$23,929,488

2021 2022 Aofai Faatatau

SPA

ILOILOGA O RIPOTI O TUPE

Tupe Maua

ILOILOGA O RIPOTI O TUPE

Tupe Maua

2021 2022 Budget

Tupe Maua mai Auaunaga Autu 14,700,517 14,531,951 14,717,808

Tupe Maua Fetuunai 3,195,800 2,931,324 3,099,996

Tufatufaga mai Tupe Faigaluega 636,666 838,534 200,004

Tului mai Tupe Teu 383,729 236,408 335,004

Isi Tupe Maua 747,676 413,331 586,836

Tupe toe Faaola mai 3,713,485 3,138,322 4,062,540

Tupe maua mai Lisi 714,547 924,756 927,300

Aofai Tupe Maua 24,092,420 23,014,626 23,929,488

E 4.47 pasene na faaitiitia ai tupe maua mai le $24.09 miliona tala I le tausaga ua tuanai I le $23.02 miliona tala I le
tausaga faaletupe o loo iloiloina, e 3.82 pasene e maualalo ai nai lo le aofai na faatatauina. Tupe Maua mai auaunaga
autu e 63 pasene o le aofai ato o tupe maua, na faamauina le pau e 1.15 pasene faatusa I le tausaga ua tuanai ae e
1.26 pasene e maualalo ai nai lo le aofai na faatatauina. O tupe maua mai tupe toe faaola e tusa ma le 13 pasene o le
aofaiga na faamauina le faitiitia I le 15.49 pasene ma e 22.75 pasene e maualalo ai nai lo le aofai na faatatauina.
 

TUPE FAAALU

2021 2022 Aofai Faatatauina

Aofai toese mo Meatotino             4,793,538             4,492,382             4,757,016

Tului ma totogi mo galuega faatino                   4,128                   3,224                   3,096

Tupe totogi mo galuega faatino             3,552,665             2,501,926             2,851,536

Totogi o le Aufaigaluega             4,092,137             4,566,924             3,854,932

Isi Tupe Faaalu             2,556,385                822,934             1,282,406

Aofai Tupe Faaalu           14,998,853           12,387,390           12,748,986

Na faitiitia tupe faaalo I le 17.73 pasene faatusa I le tausaga ua tuanai ma e 3.22 pasene e maualalo ai nai
lo le aofai na faatatauina.

2021 2022 Aofai Faatatauina

Tupe Maua            24,092,420            23,014,626            23,929,488

Tupe Faaalu            14,998,853            12,334,701            12,748,986

Tupe Faasili              9,093,567            10,679,925            11,180,502

Tupe Faaalu 2022

Aofai toese mo
Meatotino

Tului ma totogi o
Galuega Faatino

Tupe Totogi mo
Galuega Faatino

Totogi o le
Aufaigaluega

Vaevaeina Tupe Faaalu - 2022

Aofai toese mo Meatotino: 38.0 %

Tului ma totogi o Galuega Faatino: 0.0 %

Tupe Totogi mo Galuega Faatino: 19.8 %

Totogi o le Aufaigaluega: 36.1 %

Isi Tupe Faaalu: 6.1 %

Tupe Maua ma Tupe Faaalu

2021
2022
Budget

I le aotelega, na ausia se matatia fou o tupe faasili lea na faamauina le $10,679,925 tala mo le tausaga faletupe
2021/22. E 17.45 pasene e maualuga ai le tupe faasili faatusa atu I le tupe faasili o le tausaga ua tuanai.

Tupe Maua

Lima Tausaga-Paleni o Tupe Faavae, Meatotino ma Aitalafu

2018 2019 2020 2021 2022

Paleni o MEatotino Meatotino toese ai
Aitalafu

Nonogatupe Tupe Faasili
Faaputuputu

Paleni o Tupe Galue

Paleni o Tupe Faavae, Meatotino ma Aitalafu-Lima Tausaga

O loo faaalia I kalafi I luga le siitia o faamaumauga tau tupe i tausaga e lima ua tuanai aemaise lava o Nonogatupe lea na
faamaea le totogiina o se nonogatupe ua leva i le 2019 ma ua mama ai le Pulega e aunoa ma se nonogatupe e oo mai i le
taimi nei.
 
O le paleni o Tupe Galue na faatupulaia mai le $6.58 miliona tala i le 2017/18 i le $10.39 miliona i le 2019/20, ae na
faaititia i le $7.07 miliona i le 2020/21 ma siitia I le $13.35 miliona tala I le tausaga faaletupe 2021/22.. O le toe
fetuunaiga o tupe faafaigaluega faavaitaimi o loo teu i faletupe ma le UTOS o le mafuaaga lea o le pau o le paleni o tupe
galue I le tausaga faaaletupe 2020/21.
 
Na siitia maoae Tupe Maua Faaputuputu i le 44.30 pasene mai le $24.09 miliona tala i le tausaga ua tuanai i le $34.76
miliona tala i le tausaga nei ona o le maualuga o le tupe faasili e $10.7 miliona e pei ona ausia i lenei tausaga. Faamauina
le siitia o lea vaega mai le 0.99 miliona tala i le 2017/18 i le $34.76 miliona tala o Tupe Maua Faaputuputu i le 2021/22, o
se siitaga maoae e 3,411 pasene mo le lima tausaga talu ai.
 
O Faamanuiaga Fuafuaina mo Saofaga (ROE) na ausia le 4 pasene i le 2017/18, 6 pasene i le 2018/19, 5 pasene i le
2019/20 ae 6 pasene i le 2020/21 ae e 7 pasene na ausia mo lenei tausaga 2021/22 ma naa ausia le 7 pasene o le fua
faatatau moomia mo Kamupani ma Faalapotopotoga a le Malo.

PULEGA O UAFU MA TAULAGA

RIPOTI O TUPE

TAUSAGA FAALETUPE FAAIUINA 30 IUNI 
2022

